
1 Yaaya
Maktumne ta awalle taat Yaaya
.. _slirtu
Pile ka kaawor

Gee kuuk min awalle kat kaawe a na Yaaya kat
siirit maktumne-anta. Naar di oki siirit Kabarre
ta Gala ho pa min paliinna ku Iisa Masi. Na siirit
do kretiyenna kuuk goy do kid ka Aazi. Eglizna
daarin barjile, asaan nu gas 6ilde kaak arro. Paa
ko, Yaaya kaawiico karary a: Iisa, jaar di Masi kaak
Burg dobtu ho njaar di Rox) ka Bundi. Naar di oki ele
ho portikaw. Gi ibinaag gamin-arj iy botol ta Iisa.
Na saamiycog zunuubinnico i) baariy a nuu gine
cawar do unji ka Bundi. Gi ibinaag oki do bi ka
Ruwwin ta Bundi taat gaarcoga. Kretiyenna kuuk
tab gay obit imaanco bombo ar taat nyu gaariico
min do teesindi. Buy gay elgig dakina, paa ko,
na naamiig lisa mattu do saan tanco. Ya nuur kat
elgiga, naar-ak, nuu bere oki zigkico do eenco.

Iisa, naar Kaaw taat bera goye

INikaawaako do bi ka njaar kaak nu koliy Kaawo
kaak goy min do teesindi ho kaak bera goye do
geemir. Gem-ak, ni dorig iny denginni, ni talig in
odinni, ni pandiyga ho ni wakig iry pisinni. 2 Gem
kaak bera goye-ak gaar ziy ho ni talga. Nin gay
saadinnay. Do bi naar-ay) ko, ni gaariiko goye ka
gaasdo. Goye paar-ak, na goye kaak do serpey ta
Tatte Buy, ho goye-ak bayinte waran. 3 Maan
kaak ni taltu ho ni dortu-ak, ni gaaraakor) loko

oki. Ampaa ko, kuu nume iy nini ir) nume kaak
ni numtu iy Tatte Buy ho ir) Royji lisa Masi. 4 Ni
siirkon) gamin-ar) a aditte yaa gine portiko.

Jiwi kuuk do portikaw

> Buy naar portikaw, ginno gondikaw do weriy
tak-tak. An ko kaaw taat ni dortu min do biy ka
Iisa Masihoni gaaraakonta. 6 Ya gikaawaa ginum
in) Buy, kar gi goy do gondikor gay, gi raada ho gi
ginno seene. 7 Kar gay, ya gi jaawa do portikaw
uudin taat Bury goyiy do portikaw-at, gi num ko
benannite ho baar ku Ropji Iisa Masi actengu ko
zunuubinnite okinco, gi goyiy *cawar.

8 Ya gi kaawa a gi ginno zunuubinna, yaar-ak,
gi tara zinkite ku maaniite ho gi ginno seene.
9 Kar gay, ya gi gaara zunuubinnite warar, fjaar-
ak, Buyy kaak nec gi amniyinji ho kaak gina ay
maan ix) botiliy, naate saamiyinco a gii goye cawar,
bal oorne do unji. 10 Ya gi kaawa a gi ginno
zunuubinna-ak, yaar-ak, gi diyaaji raadin do Buydi
ho kaawoy sa ginno do gelbinte.

2

1 Gem kol kooginay, nu siiraakor) gamin-ar a
kuu unjenno do zunuubinnar. Kar gay, ya waan
gin zunuubinna, gi gin gem kaak yaate male do
unji ka Tatte Buy. Naar ko Iisa Masi kaak gina
ay maan in botiliy. 2 Naar ber ziy satkine a
Bury yaate saamiyin zunuubinnite. Buy gay, naar
saamiyaatenno zunuubinnite kunten di, kar gay,
njaa saamiye oki ku gee ku duniiner okinco.

Gem kaak ibingig Bun, naar cokiya kaawoy

3Ya gi karmiyaat kaaw ta Bundi, ansi-ak gaara
kadar ka seener gi ibingig Bur. 4Ya gem diya a
na ibingig Bun ho na karmiygitdo kaawoy, naar-
ak, na raada ho na ginno seene. > Kar gem kaak
karmiyaat kaaw ta Burndi gay, yaar elgig Buyy min
do gelbiney. Pa-ak, gi iban tak kadar ginte iy Bur,
gi num rakki. 6Ya gem kat diya a na num ir) Bup,
njaa goye ar kaak Iisa goytu.

7 Gem kol roynay, kaaw taat nu kaawiiko-an,
taar kaawdo taat marbinto, kar gay, ta taar ko
taat min awalle nu kaawiiko-at di. Kaaw-at, taar
sawa di iy taat ku dortu-ata. 8 Kar gay, kaaw
taat nu siiriiko-an, taar marbinto. Goyinji ka Iisa,
naar gaara kadar kaaw-an taar seene ho goyigko
kanko sa gaaraw. Asaan gondikaw sa sawlaw, ho

portikaw ta seener sa beena™ ko.

9 Gem kaak diya a na goy do portikaw, kar na
ello eenji, naar-ak goy misa do gondikor. 10 Kar
gay, ya gem kaak elgig sinji, gaar goy do portikaw
ho maan ginno do gelbiney kaak yaa naamin do
nigindi. 11 Kar gem kaak yila sinji gay, naar goy
misa do gondikor. Na jaawa do gondikor-ata ho na
ibanno wer ka na baayiyo, asaan ir) gondikaw-at,
)a ar noolo.

Diye ka kaar do gamin ku duniiner

12 Gem kol kooginay, nu siiraakon gamin-an,
asaan Bury saamiykoy ko zunuubinniko iy sify ku
Iisa Masi. 13 Kug aginiydu, nu siiraakor gamin-
arn, asaan ku ibingig naar kaak min do teese ka

* . .
2:8 ‘beena’: Werin daarin, nu kaawa a ‘beena’.

duniiner di, yaar goy ko. Kuy dubal irj gemsa oki,
nu siiraako, asaan ku begirji do *Seetanner.

14 Gem kol kooginay, nu siirko pey, asaan ku
ibingig Tatte Buy. Kury aginiydu, nu siirko, asaan
ku ibingig gem kaak min do teese ka duniiner di,
naar goy ko. Kury dubal i) gemsa, nu siirko, asaan
ku goy bombo, ku icit kaaw ta Bundi do gelbinko
ho ku begirji do Seetanner.

15 Dakory diyenno kayko do gamin ku duniiner
ho dakory elguwincodo. Ya gem kaak el gamin
ku duniiner, ibinory kadar na elgigdo Tatte Bur.
16 Gamin ku duniiner gay, nuur ko : ele ka gamnar,
diye ka kaar do gamin kuuk gee taliyo, ho ice ka
zinkar do gamin kuuk gee giniyo. Gamin yjuur-ar,
okinco, nuur ku duniiner di, yuur asdo min do Tatte
Buy. 17 Ibinor kadar duniin-an, taar gaasa ko ho
gamin okinco kuuk gee elgiy sa rawta ko. Kar
ya gem gina taat Buy) rakiy gay, naa gase goye ka
gaasdo.

Adiney ka Iisa

18 Gem kol kooginay, dak sood di, duniin yaa
gaase. Ku dor kadar adiney ka Iisa yaa ase. Ka
seener gay, adiney dakin as ko. Asinco-ar) gaara
kadar duniin gaasa ko. 19 Adiney-ar, min awalle
nu goy in ginte, kar gay, gi sawado, ho paa ko, nu
amiltu minninte. Zer, ya gi sawa, nec nuu goye
i) ginte. Maanna-ar) gaara kadar ka seener, nju in
gintenno.

20 Kuy gay, lisa Masi berko Ruwwiney. Ansii
ko, okinko, ku ibiniit seene. 21 Nu balko siire a ku
ibingitdo misa seene. Kar gay, ku ibingit ko ho

ku iban kadar min seen ta Buydi, ginno maan ka
raadiner atta.

22 Ansi-ak, waa kaak raadaw ? Illa na gem kaak
diya a Iisa, naar Masido kaak Bur naamtu. Gem
naar-ak di raadaw. Gem kaak poocig Tatte Bury) ho
in) Ronji, naar-ak ko adiney ka Iisa Masi. 23 Ya gem
kaak poocig Royji ka Bundi, na poocig Tacco Buy
oki. Kar gay, ya gem kaak ooyig Rorji, na ibingig
Tacco Buy) oki.

24 Kuy) gay zeedor) a kaawin kuuk ku dortu min
awalle yaa goye do gelbinko. Ya gamin-ar goy ko
pa-ak, kunpko oki, gelbinko yaa gine rakki ir) Tacco
Buy ho iy Royji. 25Iisa Masi, naar diy a njaate bere
goye ka gaasdo.

26 Nu siirkor) gamin-ar do bi ka gee kuuk asaako
gecinko kuu rawte. 27 Kuy gay, Ruwwin taat Iisa
Masi beriiko, taar goy iny kunko. Do saan taar-an,
ku yokaado pey gem ka pey kat asaako bildinko,
asaan Ruwwin taar gaaraakor ko gamin okinco.
Gamin kuuk ta gaariiko-ay gay, nuur ka seener di.
Raadin rakki sa, nu bal gine. Do bi yaar-ak, icon
kaaw taat Iisa Masi gaariiko ho goyor iy gelbin
rakki i) naara.

28 Gem kol kooginay, diny gay, goyor in gelbin
rakki iy Iisa Masi a yiriy taat yaa yeepe, gii goye
bombo ho sokan rakki sa diyaatenno do upji. 29Ku
iban kadar Iisa Masi gin ay maan ir) botiliy. Paa ko,
kuu ibine oki kadar gem kaak gina maan kaak iy
botiliy, naar oki roy ka Bundi.

3

Koogin ku Bundi

1 Taloy maman Tatte Bury elinte ! Na elinte
nam 1ja Kkoliite a gi kooginay. Ka seener gay, ginte
kooginay ! Paa ko, gee ku duniiner ibingitenno a
gi koogin ku Bundi, asaan nu bal ibinin Tatte Bux.

2 Gem kol roynay, dinka-an, ginte koogin ku
Bundi ko. Taat gi asiy gine neginda gay, gi ibin-
gitdo misa. Kar gay, gi iban kadar ya Ilisa Masi
yeepe, gl asa are ar naara, asaan gi asa talinji
uudiney. 3 Gem kaak diy gelbiney do kaaw taar-
an yaa gine *cawar ar kaak Iisa Masi gintu.

4 Gem kaak gina zunuubinnar-ak, naar pooc
karmiyin *gaanuun ka Bupdi. Asaan gine ka
zunuubinnar, njaar ko pooce ka gaanuun ka Bundi.
> Kar gay, ku iban di kadar Iisa Masi, naar as do
duniiner, yaa ace zunuubinna ku geemir ho naar
gay bal gine zunuubinna tak-tak. 6 Irj taar-an,
ya gem goy in lisa Masi in) gelbin rakki, na ginno
zunuubinna. Ya gem kaak gina zunuubinna-ak,
naar bal talin Iisa Masi ho na ibingigdo.

7 Gem kol kooginay, gooyor) zinkiko min gale ka
geemir. Gem kaak gina maan kaak iy botiliy, yjaar
meenjigoy i) botol do unji ka Bundi, uudin taat Iisa
Masi goytu in) botol. 8 Gem kaak gina zunuubinna
gay, paar asa min do *Seetanner, asaan Seetanne,
naar gina zunuubinna min do teese ka duniiner di.
Maan kaak iyiig Roy ka Buydi do duniiner gay a
IJaa peyin riy taat Seetanne giniyo.

9 Gem kaak Buy weetu gay, naar ginno zunuu-
binna, asaan maan kaak Bur beriiji goy i1 naara.
Ya Burg kon di Tacco-ak, naar ginno zunuubinna.
10Kar di, i maman gi asiy ibine a nuur-ar) koogin
ku Bundi, ho juur-arn) ku Seetanner ? Ya gem kaak

ginno gamin kuuk iy botilco ho na ello siyji-ak,
naar-ak gem ka Bundido.

Ele ka zinkar

11 Kaaw taat ku dortu dak ko min awalle, taar
kaawa a gii elguwe zipkite. 12 Ginte nigaado ar
Kayen, asaan ra amil min do Seetanner, ya deeyiig
sinji ka meenji. Maa di pa deeyiig sinji Abeel
? Na deeyiiga-ak, asaan riy taat Kayen gintu-an
samaanno. Kar riy ta sinji Abeel gay, taar i) botilti.

13 Gem kol sintay, dakor ajbiyenno ya gee ku
duniiner yilaako. 14 Ginte iban kadar dipka, gi pak
min do muuti ho gi gas ko goye kaak tab, asaan gi
el sintite. Gem kaak ello sintay-ak, naar goy misa do
muuti. 15 Gem kaak yila sinji-ak, naar ar gem kaak
diya gee. Ku iban di kadar gem kaak diya gee-ak,
naar gasaado goye ka gaasdo.

16 Ansii ko, gii ibine maman gii elguwin gee : lisa
Masi, naar ber ziy do bi kante. Ginte oki, gii bere
zinkite do bi ka sintite. 17 Ya gem kaak gin gamna,
kar na talaag sinji kaak bal gine maanna ho nja bal
tale aminduwiy, maman naa diye a na elgig Bun
? 18 Gem kol kooginay, ta botiltido ya gii elguwin
siytite in) bipkiten di. Kar gay, gii elguwinco ka
seener ho giico berguwe pisinte.

19Ya gi el zinkite-ak, gi ibina kadar ginte goy iy
seen ta Bundi. Ansi-ak, gelbinte portiko do upji.
20 Ka seener, ya do gelbinte, gi pakira a gi nig
sa, aditte portiko, asaan Bur iban gamin pak taat
gelbinte ibiniyo. Na iban ay maanna. 21 Gem kol
roynay, ya ka seener, gi haraydo do gelbinte, ansi-
ak, gii gine bombo ya gi inda Bur. 22 Naar beraate

gamin okinco kuuk gi indiiga, asaan gi karmiya
kaawoy ho gi gina taat awaaji gala.

23 Kaaw taat na kaawiite-an gay a gii aamine
in) sify ku Ropji Iisa Masi ho gii elguwe zinkite ar
taat na kaawtu. 24 Gee kuuk karmiyaat kaaw ta
Bundi, nuur in) Bun, gelbinco rakki, ho Buy oki goy
in nuura. Gi iban kadar Buy goy iy ginte, asaan
Ruwwiney taat nja beriite gaaraaterga.

4

Ibine ka Ruwwin ta Bundi

1 Gem kol roynay, gee dakina kuuk goy do adiy
ka kidar, maaniico di diya a nu nabiinna. Do
bi naar-an, dakory amniyincodo okinco, gee kuuk
diya a ngu gin Ruwwin ta Bugndi. Kar gay, ibinor
ja baaco, ya ruwwinco-at asa min do Bundi wal
kawwi. 2 Talor) maman kuu ibine kadar gem-ar
gin Ruwwin ta Bundi. Ku ibininji ya ra kaawa bal
cigile a Iisa Masi, naar wee ar ka geemir. 3 Kar
gay, ya gem kaak bal ooye a Iisa Masi wee ar kaak
geemir-ak, naar-ak bal gine Ruwwin ta Buydi. Gem
njaar-ak asa min Adin kaIisa. Kuiban di kadar Adin
ka Iisa asaw. Hadli, dinka, naar as ko do duniiner.

4Gem kol kooginay, kur gay koogin ku Bundi, ku
gedirco do nabiinna njuur-aku, asaan Ruwwin taat
goy iy kupko, taar pakgit ruwwin taat goy in gee
kuuk goy do duniiner. 5> Nabiinna nuur-ak kaawa
do bi ka gamin kuuk goy do duniiner di, asaan nju
asa min do duniiner. Ampa-ak, gee ku duniiner
cokiya kaawco. 6 Gintery gay gee ku Bugdi. Gem
kaak ibingig Burn, na cokiya kaawte. Gem ka

ibingigdo Bury) gay cokaydo kaawte. Ampaa kat, gii
ibinin Ruwwin ta seener ho ruwwin ta raadiner.

Ele kaak asa min do Bundi

7 Gem kol roynay, elguwinte zinkite, asaan ele
asa min do Bundi. Ya gem kaak el eenji, naar ko
rorq) ka Buydi ho na ibingig Bur. 8 Kar ya gem kaak
ello eenji gay, naar-ak ko kaak ibingigdo Buy, asaan
Buy naar ele. 9 Ampaa ko, Bur gaartu kadar na
elgiite : na naamiig Ronji ka dangiro™ do duniiner
a rjaate bere goye ka tab. 10 Talor, ampaa ko ele
: Bupy, paar elinte awalle. Na naamiitery Rouji.
Na bertu ziy *satkine, asaan Bur yaate saamiyin
zunuubinnite. Ansi-ak, na gintenno kat elig Buy
awalle.

11 Gem kol roynay, ya Buy elinter) ko dakin ansi-
ak, ginte oki, gii elguwe ziykite.

12 Ginno gem kaak talig Bur. In) taar-an oki, ya gi
el zigkite, Bur) goy iy ginte, ho ele kaak na elinte-ak
ot ko do weriy.

13 Ansi-ak, gi iban ko kadar Buy goy iy ginte ho
ginum Ko in) naara : gi ibintu-ak asaan Bur beriite
Ruwwiney. 14 Tatte Bur) naamiig Royji a naa jile
gee. Nin gay taliig maanna-anka ho ni kaawa biy
do geemir. 15 Ya gem kaawa bal cigile a lisa, njaar
Rorq ka Bundi, Buy goy i) naara, ho yaar sa goy iy
Buy. 16 Ni iban kadar Bur elgiite ho ni amniy iy
kaaw taar-anta. Ele, aar asa min do Bundi. Gem
kaak gin ele, naar goy iy Bury ho Buy sa goy iy
naara. 17 Maan kaak gaara kadar ele ot do weriy-
ak, gii talin do yiriy taat Bur) yaa dukume seriin do

* a9 ‘dangiro’ : Werin daarin, nu kaawa a ‘kida di’ wal ‘rakki di’.

geemir. Ginte ginaado kolaw, asaan goyinte kaak
do duniiner, naar ar goyinji ka Iisa. 18 Ya gem kaak
el eenji, naar ginaado kolaw, asaan ele kaak tab-
ak, naar atkaat kolaw. Ka seener gay, gem giniy
kolaw-ak ya na iban kadar seriin yaa poocinji. Do
taar-an ko, gem kaak gina kolaw-ak, elinji bal ote
misa do weriy.

19 Gi eliy zinkite-ak, asaan Buy kat elinte awalle.
20 Ya gem diya a na elgig Bun, kar sinji gay, na
elgigdo, naar-ak raada. Ka seener gay, gem kaak
ello sinji kaak na talaaga, gediraado elin Bur kaak
natalgigdo. 21 An ko kaaw taat Iisa Masi kaawiite :
ya gem kaak elgig Bur, naa elguwin sinji oki.

S

Gedire do gamin ku jookumo

1Ya gem kaak aamin a Iisa, yaar Masi kaak Bury
naamtu, gem naar-ak ror ka Bundi. Gem kaak
elgig Tacco Buy, naar-ak elgig kooginay oki. 2 Ya
gi elgig Buy ho gi karmiyaat kaawoy, yaar-ak, gi
iban kadar gi elgig koogin ku Bundi oki. 3Ya ka
seener, gi elgig Bur, naar-ak nec gi ginin taat na
rakiyo. Maan kaak Buy rakiy gii gine-ak, naar
oomno do kayte. 4 Asaan koogin ku Burydi okinco,
nuur pakgig gamin ku duniiner kuuk jookumo.
Kar maman gi pakgig gamin-anku ? Gi pakgig iy
imaante taat do Iisa. 5 Ginno waan kaak gedirco do
gamin-anku, illa yaar kaak aamin kadar Iisa, yjaar
Rorq ka Buydi.

Gamin kuuk gaara kadar Iisa, naar Ron ka Bundi
6 Jisa Masi aste do duniiner. Na as aawin amay
kuuk nu *batiziyiiga ho na as mine baariy ku

meenji do wiktin ta muutuy. Na bal ase i) amay
di, kar gay, na as ir) baariy oki. Ruwwin ta Buydi
kat diyaate kadar gamin-ar, nuur ka seener, ho
Ruwwin ta Bupgdi, taar seene. 7 Ka seener gay,
gin gamin subba kuuk kaawaate seene aIisa, jaar
Ron ka Bundi. 8 Gamin-an gay, nuur Ruwwin ta
Bundi, i) amay kuuk nu batiziyiiga ho iy baariy
kuuk mine. Gamin-ar, okinco, kaawco rakki di.
9Ya gee kaawa bico ka gamin kuuk nu taltu, gi ica
kaawco. Kar kaaw ta Burndi gay, taar pak tanco.
Ho meenji Bury kaawko do bi ka Ropji. 10 Gem
kaak aamin do Rory ka Bundi, na iban do gelbiney
kadar gamin-ar, nuur ka seener. Gem kaak bal
aamine do Buydi gay, naar-ak diyaaji raadin do
Bundi, asaan na bal ooyin kaaw taat Bury kaawtu
do bi ka Royji. 11 Kaaw taat Bur kaawiiten gay,
taar a na berte goye ka gaasdo, ho goye-ak asa min
do Ropgji. 12 Ya gem kaak gelbiney rakki i) Roy) ka
Bundi, gem raar-ak gasiig goye naar-aka. Kar gem
kaak gelbiney seer in) Roy) ka Bundi gay gasaagdo
goye-aka.

Gaasuw ta maktumner

13 Nu siirkon maktumne-an loko, kuy kuuk
aamin iy Roy ka Buydi, kuuk diya do kayko kadar
ku gasig ko goye ka gaasdo.

14 Gi iban tak kadar ya gi inda maan min do
Bundi, naate berinji ya na num i) maan kaak na
rakiyo. 15 Hadi, ya gi iban kadar pa cokiyaag
indinte, ansi-ak, gi iban kadar maanna-an, na
berterga ko.

16 Ya gem tala sipji gina zunuubinna kuuk
iyaagdo do muuti, gem-ak yaaji inde Buy do bi



1 Yaaya 5:17 xii 1 Yaaya 5:21

ka sinji-aka, ho Bury yaaji bere goye. Taar-an
do nuur kuuk gina zunuubinna kuuk iygigdo do
muuti. Kar gay, goy zunuubinna kuuk iya gee
do muuti. Do zunuubinna fuur-ak, nu bal kaawe
a kuu indiguwe Bury do geemir. 17 Nige okinji,
nuur zunuubinna do uyji ka Buydi, kar gay, goy
zunuubinna daarin kuuk iydo gee do muuti.

18 Gi iban di kadar koogin ku Bundi, nuur
ginno zunuubinna ir) menaw, asaan Ror ka Bundi
gooyaagu, ho *Seetanne sa bal gine gudurre kaaco.

19 Gi iban kadar ginte gee ku Bundi. Kar gee ku
duniiner gay, nuur ku *Seetanner.

20 Gi iban kadar Ron ka Bundi, naar as do duni-
iner a naate gaarin gamin-anku. Ampaa ko, din, gi
ibingig Buy ka seener. Gi num ko ir) Bur), asaan iy
Ropji lisa Masi sa, gi nume. Naar Bur) ka seener ho
na beraate goye ka gaasdo.

21Gem kol kooginay, goyor) godom min margina.

